
   Микул Ишимбай | Сăвă

   Эх, çитесчĕ ман тăван яла,

Ярăнса урампала утасчĕ.

Çуллахи асамлă каçпала

Çамрăксемпелен вăййа тухасчĕ.



Алăран тытса чун варлине

Вăйă картине пĕрле тăрасчĕ.

Шăрантарнă майăн юррине

Харăссăн ура тапса ташласчĕ.



Хĕрĕх кун пек иртрĕ хĕрĕх çул.

Çул-йĕр юпленнине сисмерĕм.

Савнипе туссем ялта халь çук,

Пирĕн сукмака та пуснă эрĕм.



Хурланать халь чунăм çавăнпа.

Пур пĕрех тăван яла каясчĕ,

Çимĕк каçĕ çамрăк ял-йышпа

Шур кĕпепелен вăййа тухасчĕ.

  